
AMANNMAN NAN RÈGLEMAN CHANSELYE D-140—PWOSESIS POU CHWAZI 
KANDIDA AK MANM KONSÈY EDIKASYON POU KOMINOTE, AK POU METE 

FONKSYONÈ NAN PÒS VID YO TOU   
 

 
I.      Deskripsyon sijè ak objektif kesyon yo pwopoze konsidere a. 

 
Règleman Chanselye Chancellor’s Regulation (CR) D-140 tabli pwosedi Depatman 
Edikasyon Department of Education (DOE) pou chwazi kandida ak manm Konsèy 
Edikasyon pou kominote Community Education Council (CEC) yo.  Men amannman yo 
pwopoze yo :  (1) mete ajou kondisyon pou kandida yo kalifye pou endike ke kandida yo 
chwazi pou vin manm nan CEC yo dwe se paran elèv nan klas matènèl rive klas 8yèm ane ki 
nan yon lekòl sou kontwòl distri lekòl kominotè kote kandida yo vle ofri sèvis yo nan CEC a. 
(2) detèmine elijiblite kandida yo apati dat paran an soumèt yon aplikasyon pou l poze 
kandidati l pou yon pòs nan yon CEC. (3) vin aplike onivo tout konfli anjeneral dispozisyon 
ki gen pou wè ak konfli enterè yo (olye yo aplike l sèlman pou konfli finansye). (4) pèmèt 
kandida yo soumèt aplikasyon yo pou plis pase yon CEC oswa Konsèy Edikasyon Vil. (5)  
mande kandida yo mete enfòmasyon nan aplikasyon yo sou chak lekòl ki sou kontwòl distri 
lekòl kominotè kote pitit yo lekòl kounye a. (6) si kandida yo vle elijib pou ranpli yon sèl pòs 
nan CEC ki rezève dapre lalwa pou paran yon timoun ki gen yon pwogram edikasyon 
endividyèl individualized education program (“IEP”), yo dwe endike nan aplikasyon an ke 
yo konsanti klèman pou mete enfòmasyon pou deklare yo se yon paran IEP. (7) si kandida yo 
vle elijib pou ranpli sèl pòs ki rezève nan CEC a pou paran yon timoun ki se yon elèv k ap 
aprann lang anglè English language learner (“ELL”), yo dwe endike nan aplikasyon an ke yo 
konsanti klèman pou mete enfòmasyon pou deklare yo se yon paran ELL. (8) elimine vòt 
konsiltatif paran nan pwosesis pou chwazi kandida a. (9) mete ajou pwosedi pou òganize 
Fowòm kandida yo pou ranfòse patisipasyon Konsèy Prezidan Presidents' Councils yo. (10) 
chanje pwosedi pou chwa kandida yo pou endike ke y ap sanse chwazi sèt kandida ki gen plis 
kantite vòt yo sou kondisyon, eksepte ke pa gen lekòl ki ka gen plis pase yon reprezantan nan 
CEC a.  (11) y ap sanse chwazi paran IEP ak paran ELL ki gen pi gwo kantite vòt yo sou 
kondisyon, men yo ka deside pa konsidere paran IEP a oswa paran ELL la lè l sòti nan menm 
lekòl la kòm yon paran ki te gen plis vòt ke yo te chwazi sou kondisyon.  (12) yon kandida ki 
te yon paran IEP ak yon paran ELL ka jwenn swa yon pòs yo te rezève pou yon paran IEP 
swa pou yon paran ELL, men pa toude.  (13) yo pa dwe aplike restriksyon pou yo pa chwazi 
plizyè kandida nan menm lekòl la si lè yo aplike restriksyon yo, sa ka lakòz yo vin gen 
mwens pase nèf paran, oswa pa gen paran IEP oswa paran ELL nan pòs CEC a.  (14) si li 
nesesè pou gen yon lòt tou  eleksyon paske poko gen moun nan youn oswa plis pozisyon apre 
yo aplike restriksyon pou pa chwazi plizyè kandida nan yon menm lekòl, tout kandida ke yo 
pa te ko chwazi yo e ki pa gen pitit nan yon lekòl ki deja gen reprezantan nan CEC a, ap 

elijib pou yo chwazi yo nan lòt tou eleksyon an.  (15) si l nesesè pou gen plizyè tou eleksyon, 
y ap fè tou eleksyon yo anmenmtan, men an gwoup separe, epi y ap gwoupe kandida yo 
dapre kondisyon règleman sa a.  (16) kandida k ap chèche pou Prezidan Borough a nonmen 
yo nan yon CEC dwe soumèt yon aplikasyon nan biwo Prezidan Borough a.  (17) moun ki 
enterese pran yon pòs vid nan yon CEC dwe soumèt yon aplikasyon, yo ka jwenn aplikasyon 
an nan CEC ki aplikab pou yo a oswa nan Divizyon pou Patisipasyon Fanmi ak Kominote 
Division of Family and Community Engagement  (FACE).  (18) tout kote yo te site Biwo pou 
Angajman ak Defans Dwa Fanmi Office for Family Engagement and Advocacy (OFEA) vin 
chanje an Divizyon pou Angajman Fanmi ak Kominote Division of Family and Community 
Engagement  (FACE). 
 

II.      Enfòmasyon sou kote ou ka jwenn tèks konplè sou kesyon yo pwopoze a. 
 
Ou ka jwenn tèks konplè amannman nan règleman an, ak règleman an okonplè sou paj 
prensipal sit wèb Komite pou règleman sou Edikasyon Panel for Educational Policy (PEP) :  
http://schools.nyc.gov/AboutUs/leadership/PEP/default.htm 
 
III.      Non, biwo, adrès, imèl ak nimewo telefòn reprezantan distri Vil la, ki gen 

konesans sou kesyon nou gen pou konsidere a, ki ka bay enfòmasyon konsènan 
kesyon an. 

 
Non : Juan J. Rosales 
Biwo : Division of Family and Community Engagement 
Adrès : 49 Chambers Street, Room 503, New York, NY 10007 
Imèl : RegulationD-140@schools.nyc.gov  
Telefòn : 212-346-5202 
 
IV.      Dat, lè ak kote reyinyon PEP a ap fèt pou Komite a vote sou kesyon yo 

pwopoze konsidere a. 
 
26 Jen 2012 a 6è00 p.m. 
Prospect Heights Campus 
883 Classon Ave. 
Brooklyn, NY 11225 
 
 
 

 
 
 
 

 
 


